
Annotasiya: Ushbu maqolada ekologik-huquqiy ta'lim va tarbiyaning jamiyat 

hayotidagi ahamiyati yoritilgan. Atrof-muhitni muhofaza qilishda fuqarolarning 

ekologik ongi va huquqiy madaniyatini yuksaltirishning oʻrni ta'kidlangan. 

Shuningdek, ta'lim muassasalarida ekologik-huquqiy bilimlarni shakllantirishning 

ustuvor vazifalari, ekologiyaga oid qonunchilikni oʻrganish va amaliy faoliyat bilan 

bogʻliq tarbiya usullari muhokama qilingan. Muallif ekologik tarbiyaning jamiyatda 

ekologik barqarorlik va mas'uliyatni ta'minlashdagi muhim rolini alohida ta'kidlaydi. 

Maqolada ekologik-huquqiy ta'lim va ekologik tarbiyaning uygʻunligi masalasi 

qisqacha ilmiy nuqtai-nazardan muhokama etiladi. 

 
Kalit soʻzlar: Ekologik-huquqiy tarbiya,  ta'lim, tabiat, ekologik madaniyat, ekologik 
ma'rifat, ekologik huquq va burchlar. 

Asosiy qism: Ekologik-huquqiy ta'lim va tarbiyaning ahamiyati 
Ekologik muammolar bugungi kunda butun insoniyat uchun dolzarb 

masalalardan biriga aylandi. Tabiat resurslarining cheklanganligi, atrof-muhitning 
ifloslanishi, biologik xilma-xillikning yoʻqolishi – bularning barchasi inson faoliyati 
natijasida yuzaga kelmoqda. Shu bois, ekologik masalalarni hal etishda aholining ongli 
ishtiroki, ekologik madaniyat va huquqiy bilimlarga ega boʻlishi juda muhimdir. 
Ekologik ta'lim va tarbiyaning asosiy vazifasi barcha oʻquv muassasalari 

tinglovchilariga ekologik qonunchiligimizni, birinchi navbatda Konstitusiyada 
belgilangan ekologik burchlarni oʻrgatish va tabiatga hurmat ruhini shakllantirishdan 
iboratdir. Ana shu nuqtai nazardan qaraganda hozirgi kunda ekologik-huquqiy ta'lim 
va tarbiyaning ahamiyati muhimdir. Ekologik-huquqiy ta'lim asosida oʻz ekologik 
huquqlarini va burchlarini yaxshi bilgan jamiyat a'zolarigina ijtimoiy hayotning 
barcha sohalarida ekologik ongli ravishda mehnat qiladi va ularning yaratuvchanlik 
faoliyati ancha yuqori boʻladi. 

Ekologik-huquqiy tarbiyani tashkil qilishda, uni takomil-lashtirishda, ekologik 
qonun normalarini hayotga tadbiq qilishda davlat va uning rahbarlari tomonidan 
oʻtkazilayotgan ekologik siyosat va tadbirlar ham muhim rol oʻynamoqda. Oliy 
Majlisning bir necha sessiyalarida ta'lim masalasi diqqat-e'tiborda boʻldi. Bizningcha, 
taraqqiyot taqdirini, sogʻlom ekologik muhitni asrab avaylashni, biosferani saqlab 
qolishni ham ma'naviy jihatdan etuk odamlargina hal qiladilar. Ta'lim muassasalrida 
oʻqitilayotgan fanlarni imkon qadar ekologik – huquqiy ta'lim tarbiya bilan bogʻlab 
olib borilishi maqsad qilib qoʻyilishi lozim. Ta'lim muassasalarida olib borilayotgan 
ekologik-huquqiy tarbiya samarali, foydali boʻlishi uchun quyidagilarga e'tibor berish 
zarur deb oʻylaymiz: 
- ekologik ta'lim, tarbiya berishda tarixiy meroslarimizdan foydalanish, ularni 
hozirgi zamon talablariga bogʻlash zarur. Bunda Qur'oni Karim, Hadis va boshqa 
manbalardagi koʻrsatmalardan foydalanish katta samara berishi mumkin; 
- buyuk ajdodlarimiz pand-nasihatlaridan, ibratli fikrlaridan foydalanish ham 
ekologik ta'lim tarbiyaning ta'sirini oshirishi mumkin; 
- Konstitusiya va ekologik qonunlarning ezgu maqsadlarini, tabiiy muhitni 
muhofaza qilish gʻoyasini aniq koʻrsata bilish, ekologik ta'lim-tarbiyaning muhim 
vazifalaridan biri boʻlib qolishi kerak. Bunda qonunlardagi milliy qadriyatlarga 
hurmat, insonparvarlik, vatanparvarlik, tabiatsevarlik, ahloqiy poklik, madaniy 
merosga hurmat, ekologik qonunlarga nisbatan itoatkorlik, mustaqillik gʻoyalariga 
sadoqat, din va qadriyatlarga hurmat tinglovchilar ongiga , qalbiga singdirilishi shart; 
- ta'lim muassasalari joylashgan hududlardagi ekologik muammolar va uning xavfi 
hamda ularning oldini olish choralari haqida, iqtisod, tejamkorlik, isrof, uvol, 
qilmaslik masalalariga ob'ektiv yondoshib, tabiat boyliklarini asrashga larni koʻz 
qorachigʻiday tutishga oʻrgatish lozim; 
- ekologik muammolarning oldini olish, hamda bartaraf etish tadbirlari bilan 
bogʻliq vaziyatlarni tushuntirish orqali mamlakat, korxona va tashkilotlarning, 
transportlarning, biz insonlarning tabiatga ta'sirimiz haqida ma'lumotlar berish bilan 
birga, tabiat muhofazasi boʻyicha oʻtkazilayotgan har bir tadbirlarda qatnashish va bu 
borada oʻzgalar mehnatini qadrlashni oʻrgatib borishimiz lozim; 
- ekologik huquqbuzarliklar uchun albatta, jazo muqarrarligi qa ular Oʻzbekiston 
Respublikasining bir qator kodekslari bilan tartibga solinishi haqida, tabiatni 
muhofaza qilish qoʻmitasining vakolatlari va uning tegishli organlari haqida 
ma'lumotlar berish maqsadga muvofiqdir; 
- oʻquvchi-yoshlarni ekologik tarbiyasini kuchaytirib, takomillashtirib borish yoʻli 
bilan, ularda tabiatni muhofaza qilish bilan bogʻliq kasblarga muhabbat uygʻotish, 
ekologik muammolarning oldini olish va shu sohada doimiy izlanuvchi kadrlar boʻlib 
etishishida poydevor yaratib, oldindan tayyorlab borish ham ekologiya borasida olib 
borilyotgan tadbirlarimiz ta'sirini yanada kuchaytirishi kerak.  

MUHOKAMA VA NATIJALAR 

  Ekologik-huquqiy ta'lim nima va u nima uchun zarur? 

Ekologik-huquqiy ta'lim — bu insonlarni tabiatga nisbatan mas'uliyatli 
munosabatda boʻlish, uni muhofaza qilish, ekologiyaga oid qonun-qoidalarni bilish va 
ularga amal qilishga oʻrgatish jarayonidir. 

Uning ahamiyati shundaki: 

• Tabiatni asrashga oid qonunlarni bilish, insonni oʻz xatti-harakatlari uchun 
javobgar ekanligini anglashga yordam beradi. 

• Aholi oʻrtasida ekologik huquqiy savodxonlikni oshirish orqali qonunbuzarliklar 
kamayishi mumkin. 

• Yashil muhitda hayot kechirish va sogʻlom avlod tarbiyalash uchun asos yaratiladi. 

Ekologik tarbiyaning vazifalari 

Ekologik tarbiya fuqarolarda tabiatga mehr-muhabbat uygʻotish, uni saqlash va 
muhofaza qilishga intilish, ekologik fikrlashni shakllantirishni oʻz oldiga maqsad 
qiladi. 

Asosiy vazifalari: 

• Talabalar va oʻquvchilarni tabiiy resurslardan oqilona foydalanishga oʻrgatish. 

• Atrof-muhitni muhofaza qilish borasidagi huquq va majburiyatlar bilan 
tanishtirish. 

• Inson va tabiat oʻrtasidagi oʻzaro bogʻliqlikni tushuntirish. 

• Ekofaol fuqarolik pozisiyasini shakllantirish. 

Huquqiy tarbiya bilan bogʻliq jihatlar 

Har bir fuqaro ekologiya sohasidagi huquqiy normalarni bilishi kerak. Masalan: 
Oʻzbekiston Respublikasining “Atrof-muhitni muhofaza qilish toʻgʻrisida”gi Qonuni. 

• Tabiatni muhofaza qilish sohasidagi ma'muriy va jinoiy javobgarlik choralari. 

• Ekologik ekspertiza va ekologik monitoring qoidalari.  Insonning tabiat atrof-
muhitga nisbatan oqilona munosabatini shakllantirish davlat jumladan ta'lim tizimi 
oldidagi muhim vazifalardan biri boʻlib qoldi. Endilikda oʻquvchilarda barqaror 
ekologik madaniyatni shakllantirish va rivojlantirish ustivor vazifaga aylandi. 

          Bular uzliksiz ta'lim tizimi shu jumladan maktab va maktabdan 
tashqari ta'lim jarayonida oʻquvchilarni ekologik tarbiyalash ularda barqaror ekologik 
madaniyatni shakllantirish va rivojlantirish zarurligini koʻrsatadi. 

• Maktab va oliy ta'lim muassasalaridagi roli 
Ekologik-huquqiy ta'limni maktab va universitetlardan boshlash zarur. Bu bilimlar 

faqat nazariy emas, amaliy misollar bilan boyitilishi lozim. Ekologik loyihalar, tozalik 
aksiyalari, muhokamalar, simpoziumlar bunda katta ahamiyat kasb etadi. 

Ekologik ta'lim jaraѐnida nazariyadan amaliѐtga – global 
muammolarni muhokama qilishdan oʻquvchilar bilan amaliy sa'y-harakatlarni 
bajarishga oʻtish davr talabiga aylandi. 

Tabiat bilan inson orasidagi munosabatlar murakkab tarixiy 
xarakterga ega. Insoniyatning asrlar davomida tabiat unsurlaridan 
foydalanib kelishi, tabiatga boʻlgan munosabatining turli davrlarda turlicha 
oʻzgarishiga sabab boʻlgan. Qadimda ota-bobolarimizning tabiatga, tabiat unsurlariga, 
boʻlgan munosabati ilohiy boʻlgan. Suv, havo, tuproq va olovni muqaddas sanashgan. 
Suvni e'zozlab, xattoki unga tupirish, ifloslash, gunoh ish ekanligi, tuproqni muqaddas 
bilish haqida Zardoʻshtiylikning muqaddas kitobi Avestoda alohida ta'kidlab oʻtilgan. 
Shundan kelib chiqib aytish mumkinki ekologik ta'lim va ekologik tarbiya bizning qon-
qonimizga singib ketgan tushunchalardan sanaladi.                                                

                                          XULOSA 
          Xulosa oʻrnida shuni aytish mumkinki insoniyat qanchalik uzoq umr 
kechirishni sogʻlom boʻlishni farzandlarining sogʻ-salomat boʻlshini, toza 
havodan toʻyib nafas olishni, atrofiga boqqanda goʻzallikni koʻrishni xohlasa, avvalo 
tabiatga munosabatini oʻzgartirishi, ona tabiatni sevishi oʻzi va kelajak avlodga ona 
tabiatning naqadar muqaddas ekanligini singdira olishi lozim.Buning uchun esa xar 
birimiz ekologik ta'lim va ekologik tarbiyaning bir-biri bilan uygʻunligini anglab 
etishimiz ekologik ta'lim orqali ekologik tarbichni shakllantirib borishimiz zarur. 
Dunѐning eng toza davlvtlari Norvegiya, Shvesiya, Avstriya, Ispaniya, Germaniya, 
Chexiya, Singapur, Avtraliya, Lyuksenburg, Shvesariya kabi davlvtlari oʻzining 
atmosferasi va ekologiyasining tozali boʻyicha etakchi oʻrinlarda turadi. Bu 
mamlakatlarga xar yili atmosferasi va ekologiyasi tozaligidan bahramand boʻlish 
uchun dunѐning turli mamlakatlaridan sayѐhlar tashrif buyurishadi. Toza muhit, 
sogʻlom va tinch haѐtni ta'minlaydi va bu toza davlvt axolisining oʻrtacha umr 
kechirish davomiyligining uzunligini xam belgilab beradi. Shunday ekan biz ham 
yurtimizn toza xudud.toza mamlakatga 
aylantiraylik.  Oʻzbekistonning kelajagi boʻlgan yoshlarga ekologik ta'lim-tarbiyani  
hayotiy misollar asosida, qoʻlga kiritilayotgan ekologiya borasidagi yutuqlarni 
isbotlovchi dalillar asosida berish har tomonlama foydalidir. Ekologik-huquqiy ta'lim 
va tarbiya faqat bilim berish emas, balki ekologik madaniyatni shakllantirish 
vositasidir. U kelajak avlodning ongli, mas'uliyatli va tabiatni asraydigan fuqaro 
sifatida tarbiya topishiga xizmat qiladi. 

